
Acordo da Mesa do Parlamento de Galicia, do 22 de marzo de 2021, polo que se aproban
as Normas que amplian os dereitos do persoal ao servizo da Administracién do
Parlamento de Galicia en materia de permisos

A disposicion derradeira primeira do Estatuto de persoal do Parlamento de Galicia faculta a
Mesa da Camara para ditar cantas disposicions considere necesarias para o desenvolvemento
deste estatuto de persoal e adoptar acordos que puideren ampliar os dereitos das empregadas
e dos empregados publicos do Parlamento de Galicia.

A normativa autonémica e estatal en materia de funcién publica ampliou os dereitos do persoal
empregado publico en determinados permisos e licenzas, ampliaciéns que se considera que
procede estender ao persoal ao servizo da Administracién da Camara.

Consecuentemente, ao abeiro do disposto no artigo 3.2.c) do Regulamento de organizacién e
funcionamento da Administracién do Parlamento de Galicia, a Mesa do Parlamento de Galicia,
na reunién do 22 de marzo de 2021, dispon:

Artigo 1. Modificacion do permiso de lactacion regulado no artigo 59.1.e) do Estatuto de persoal do
Parlamento de Galicia e no artigo 2 das Normas que amplian os dereitos do persoal ao servizo da
Administracién do Parlamento de Galicia en materia de licenzas e permisos

1. Por lactacion dun fillo menor de doce meses, o persoal funcionario tera dereito a unha hora
de ausencia do posto de traballo, que podera dividir en dlas fracciéns. Este dereito podera ser
substituido por unha reducién da xornada normal en media hora ao inicio e ao final da xornada,
ou nunha hora ao inicio ou ao final da xornada, coa mesma finalidade.

O permiso recollido neste precepto constitle un dereito individual dos funcionarios, sen que
poida transferirse o seu exercicio ao outro proxenitor, adoptante, gardador ou acolledor.

2. Nos supostos de adopcion, garda con fins de adopcién ou acollemento, o dereito ao permiso
por lactacién pode exercerse durante o ano seguinte a efectividade da resolucion xudicial ou
administrativa de adopcién, garda con fins de adopcién ou acollemento, sempre que no
momento desa efectividade o menor non tefia feitos os doce meses.

3. Poderase solicitar a substitucién do tempo de lactacion por un permiso retribuido que
acumule en xornadas completas o tempo correspondente. Esta modalidade poderase gozar
unicamente a partir da finalizacion do permiso por nacemento, adopcion, garda con fins de
adopcién, acollemento ou do proxenitor diferente da nai bioloxica respectivo, ou unha vez que,
desde o nacemento do menor, transcorrese un tempo equivalente ao que comprenden 0s
citados permisos.

4. Nos supostos de parto, adopcion, garda con fins de adopciéon ou acollemento multiple, a
duracion do permiso por lactacién incrementarase en proporcién ao numero de fillos.

Artigo 2. Modificacién do permiso por parto previsto no artigo 59 do Estatuto de persoal do
Parlamento, e no artigo 1 das Normas que amplian os dereitos do persoal ao servizo da
Administracion do Parlamento de Galicia en materia de permisos

1. A duracién do permiso por parto ampliarase nos casos e polos periodos que a seguir se
determinan:

a) Discapacidade do fillo ou filla, duas semanas mais, unha para cada un dos proxenitores.

b) Partos multiples, dias semanas mais para cada fillo a partir do segundo, unha para cada un
dos proxenitores.

c) Partos prematuros e aqueles en que, por calquera outra causa, o neonato deba permanecer
hospitalizado a continuacién do parto, tantos dias como o neonato se encontre hospitalizado,
ata un maximo de trece semanas adicionais.

Caso de ambos os proxenitores traballaren e transcorridas as seis primeiras semanas de
descanso obrigatorio, o periodo de gozo deste permiso podera levarse a cabo, a vontade
daqueles, de maneira interrompida e exercitarse desde a finalizacion do descanso obrigatorio
posterior ao parto ata que o fillo ou a filla faga os doce meses. No caso do gozo interrompido
requirirase, para cada periodo de gozo, un preaviso de polo menos 15 dias e realizarase por
semanas completas.

2. Nos casos de parto, a nai funcionaria ten dereito a un permiso retribuido de vinte e duas
semanas, das cales as seis semanas inmediatas posteriores ao parto seran en todo caso de
descanso obrigatorio e ininterrompidas.

3. No suposto de falecemento do fillo ou filla, o periodo de duraciéon do permiso non se vera
reducido, salvo que, unha vez finalizadas as seis semanas de descanso obrigatorio, se solicite a
reincorporacion ao posto de traballo.

4. Do permiso previsto neste artigo podese facer uso a xornada completa ou a tempo parcial,
cando as necesidades do servizo o permitan e nos termos que regulamentariamente se
determinen.

5. Durante o gozo deste permiso, unha vez finalizado o periodo de descanso obrigatorio,
poderase participar en cursos de formacion que convoque a Administracion.

Artigo 3. Modificacién do permiso por adopcién, garda con fins de adopcién ou acollemento previsto
no artigo 59 do Estatuto de persoal do Parlamento, e no artigo 2 das Normas que amplian os dereitos
do persoal ao servizo da Administracién do Parlamento de Galicia

1. Nos casos de adopcidn, garda con fins de adopcién ou acollemento, tanto preadoptivo como
permanente ou simple, o persoal funcionario ten dereito a un permiso retribuido de vinte e
duas semanas. Seis semanas deberan gozarse a xornada completa de forma obrigatoria e
ininterrompida inmediatamente despois da resolucién xudicial pola que se constitie a adopcién
ou ben da decisiéon administrativa de garda con fins de adopcién ou de acollemento.

2. A duracion do permiso previsto neste artigo ampliarase nos casos e polos periodos que a
seguir se determinan:

a) Discapacidade do menor adoptado ou acollido, dias semanas mais, unha para cada un dos
proxenitores.

b) Adopcién, garda con fins de adopcion ou acollemento multiple, dias semanas mais por cada
menor adoptado ou acollido a partir do segundo, unha para cada un dos proxenitores.

3. Caso de ambos os proxenitores traballaren e transcorridas as seis primeiras semanas de
descanso obrigatorio, o periodo de gozo deste permiso podera levarse a cabo de maneira
interrompida e exercitarse desde a finalizacién do descanso obrigatorio posterior ao feito
causante ata que o fillo ou filla faga os doce meses. No caso do gozo interrompido requirirase,
para cada periodo de gozo, preaviso de polo menos 15 dias e realizarase por semanas
completas.

4. Do permiso previsto neste artigo pode facerse uso a xornada completa ou a tempo parcial,
cando as necesidades do servizo 0 permitan e nos termos que regulamentariamente se
determinen.

5. Durante o gozo do permiso previsto neste artigo o persoal funcionario podera participar nos
cursos de formacion que convoque a Administracion publica.

6. Os supostos de adopcion, garda con fins de adopcion ou acollemento, tanto preadoptivo
como permanente ou simple, recollidos neste artigo son os que asi se establezan na normativa
aplicable na Comunidade Autébnoma de Galicia, debendo ter o acollemento simple unha
duracion non inferior a un ano.

Artigo 4. Ampliacién do permiso do proxenitor diferente da nai bioléxica por nacemento,
acollemento, garda con fins de adopcién ou adopcién dun fillo ou filla, previsto no artigo 3 das
Normas que amplian os dereitos do persoal ao servizo da Administracion do Parlamento de Galicia

1. Nos casos de nacemento, acollemento, garda con fins de adopcién ou adopcion dun fillo ou
filla, o persoal funcionario que non estea a gozar do permiso por parto, acollemento, garda con
fins de adopcidn ou adopcién previsto nesta lei ten dereito a un permiso retribuido de dezaseis
semanas, das cales as seis semanas inmediatas posteriores ao feito causante seran en todo
caso de descanso obrigatorio.

Este permiso ampliarase en duas semanas mais, unha para cada un dos proxenitores, no
suposto de discapacidade do fillo ou filla, e por cada fillo ou filla a partir do segundo nos
supostos de nacemento, adopcion, garda con fins de adopcién ou acollemento multiples, do
gue se gozara a partir da data do nacemento, ou da decisién administrativa de acollemento ou
de garda con fins de adopcién ou da resolucién xudicial pola que se constitua a adopcién.

Este permiso podera ser distribuido polo proxenitor que vaia gozar del, sempre que as seis
primeiras semanas sexan ininterrompidas e inmediatamente posteriores & data do nacemento,
ou da decisién administrativa de garda con fins de adopcién ou acollemento ou da resolucién
xudicial pola que se constitia a adopcion.

2. No caso de que ambos os proxenitores traballaren e transcorridas as seis primeiras semanas,
o periodo de gozo deste permiso podera levarse a cabo de maneira interrompida e exercitarse
desde a finalizacién do descanso obrigatorio posterior ao parto ata que o fillo ou filla faga os
doce meses. No caso do gozo interrompido requirirase, para cada periodo de gozo, un preaviso
de polo menos 15 dias e realizarase por semanas completas.

3. No caso de que se optase polo gozo do presente permiso con posterioridade a semana
dezaseis do permiso por nacemento, se 0 proxenitor que goza deste Ultimo permiso solicitar a
acumulacién do tempo de lactacion dun fillo menor de doce meses en xornadas completas do
permiso regulado no artigo 112, sera a finalizacién dese periodo cando se dara inicio ao
computo das dez semanas restantes do permiso do proxenitor diferente da nai bioloxica.

4. Nos casos de parto prematuro e naqueles en que, por calquera outra causa, o neonato deba
permanecer hospitalizado a seguir do parto, este permiso ampliarase en tantos dias como o
neonato se encontre hospitalizado, cun maximo de trece semanas adicionais.

5. No suposto de falecemento do fillo ou filla, o periodo de duracidon do permiso non se vera
reducido, agas que, unha vez finalizadas as seis semanas de descanso obrigatorio, se solicite a
reincorporacion ao posto de traballo.

6. Durante o gozo deste permiso, transcorridas as seis primeiras semanas ininterrompidas e
inmediatamente posteriores a data do nacemento, poderase participar nos cursos de formacién
gue convoque a Administracion.

7. O permiso previsto neste artigo é independente do uso compartido do permiso por parto ou
por adopcién, garda con fins de adopcion ou acollemento.

8. O persoal funcionario que estea a gozar do permiso por parto ou por adopcién, garda con
fins de adopcion ou acollemento pode facer uso do permiso previsto neste artigo
inmediatamente a continuacién da finalizacion do periodo de duracion daquel nos seguintes
supostos:

a) Se a persoa titular do dereito faleceu antes da utilizacién integra do permiso.
b) Se a filiaciéon do outro proxenitor non estd determinada.

¢) Cando en resolucién xudicial ditada en proceso de nulidade, separacién ou divorcio, iniciado
antes da utilizacion do permiso, se lle recofiecese a persoa que estea a gozar del a garda do fillo
ou da filla.

9. Do permiso previsto neste artigo pode facerse uso a xornada completa ou a tempo parcial,
cando as necesidades do servizo o permitan e nos termos que regulamentariamente se
determinen.

Artigo 5. Modlificacién dos periodos de vacacidons do persoal funcionario previsto no artigo 57.4 do
Estatuto de Persoal do Parlamento, e nos artigos 3, 5 e 6 das Normas reguladoras das vacaciéns do
persoal ao servizo da Administracion do Parlamento de Galicia

1. Recofiécese o dereito a fixacion dun periodo alternativo de vacacions nos casos de
coincidencia do periodo ordinario de vacaciéns cos permisos por lactacion, parto, adopcion,
garda con fins de adopcién ou acollemento, ou doutro proxenitor por parto, adopcién, garda
con fins de adopcién ou acollemento dun fillo.

2. Os permisos mencionados no nimero anterior poden acumularse as vacacions. Nestes casos,
o dereito as vacacions podera exercerse mesmo despois do remate do ano natural a que estas
correspondan.

Cando as situaciéns de permiso de maternidade, risco durante a lactacién ou risco durante o
embarazo impidan iniciar o gozo das vacacions dentro do ano natural a que correspondan, ou
cando, unha vez iniciado o periodo de vacaciéns, sobrevefia unha das devanditas situaciéns, o
periodo de vacacions poderase gozar ainda que rematase o ano natural a que correspondan e
sempre que non transcorresen mais de dezaoito meses a partir do final do ano en que se
orixinaron.

Disposicion derrogatoria. Derrogacion normativa

Quedan derrogados os permisos por lactacion, parto, adopcion, garda con fins de adopcién ou
acollemento, do proxenitor diferente da nai bioléxica por nacemento, acollemento, garda con
fins de adopcion ou adopcidn dun fillo ou filla, as vacacions do persoal funcionario coincidentes
cos anteriores permisos, recollidos nas Normas que amplian os dereitos do persoal ao servizo
da Administracion do Parlamento de Galicia en materia de licenzas e permisos (Acordo da Mesa
do Parlamento de Galicia, do 5 de xullo de 2016), e nas Normas que amplian os dereitos do
persoal ao servizo da Administracién do Parlamento de Galicia en materia de permisos (Acordo
da Mesa da Deputacién Permanente do Parlamento de Galicia, do 14 de febreiro de 2020).

Disposicion derradeira Unica. Entrada en vigor.

Estas normas entraran en vigor o dia da sua publicacién no Boletin Oficial do Parlamento de
Galicia.

Santiago de Compostela, 25 de marzo de 2021
Miguel Angel Santalices Vieira
Presidente

